UN GIR CON IJ TRANVAJ ESTORICH A TURIN

Ai 17 éd mars a I'han
pija 'andi ij festegia-
ment pér arcordé ij 150 ani
da l'Unita d’ltalia e, con
'ocasion, un tranvaj ésto-
rich a I'ha fait éd gir pér le
contra dél sénter sitadin [¥§#
portand a spass chi a @
'avia goj éd monteje ansi- F £
ma. La vitura a I'era la 116,
un tranvaj che a compia
propi col di li ij 100 ani; an
efet a I'é un-a dle 130 vitu- §
re costruie da la dita
Diatto, na fabrica che, ant §
€l 1911 quand ch’a jero |
arcordasse ij 50 ani
d'Unita, as trovava sle |
rive dél Po, davzin a la | ) ‘
cesa dla Gran Mare. Ant |€ | L 7 I
scond dop-guéra le viture N A X :

a j'ero staite buta, poch a M-’ . W - —’3
la vira, feura servissi o L'avocat Stefano Cerrato mentre ch’a spiega
trasforma an tranvaj pér

manutension.

An particolar, costa vitura a I'era staita restaura 'nt €l 1976 e
peui dovra pér porté an gir pér la sita ij masna dle scole ele-
mentar, dventand famosa coma ’l «Tram dei ragazzi». Al prin-
sipi dél 2000 a vnisia trasferia a la stassion éd Sassi e a res-
tava férma ambeleli fin-a al 2006 quand che, dop d’esse stai-
ta torna revisiona e buta an régola, a tornava a fé servissi.

Tutun tornoma al nostr gir sél tranvaj! Ai 27 éd mars, nopa,
a I'ha pija ’l via, con tant éd
taj dél bindel tricolor da part
dél Sindich Chiamparino, la
storica linia 7, ansima a la
qual a vniran dovra ij tranvaj s
con carej ch’a armonto al
period ch’a va dal 1930 al
1960. As trata d’'un pércors
circolar  che, passand
arlongh a le grande leje ch’a
giro dantorn al sénter éstori- |
ch, a colega 'l cheur éd la g8l # &
sita (piassa Castel) con le Al Sindich dop al taj dél bindel
stassion éd Podrta Neuva e
Porta Susa tocand édco la zona comersial éd Porta Palass.

Costa linia a restra an fonsion tuti ij di, fin-a a la fin éd le
manifestassion, con orari da set e mesa dla matin fin-a a set
e mesa dla séira 'd mincadi, mentre che ’nt ij di 'd festa a
tachera a giré mach da neuv ore dla matina. A fara part éd la
grija dij trasport urban éd Turin e donca ij viagiator a podran
dovrela con ij bijét normaj e jabonament an vigor. El pércors
a I'é longh apopré 7 km, coma a I'é disse a I'é an riond e
donca as peul semper torné al pont éd partensa e ij tranvaj a
viageran ant ij doi sens éd marcia. (Vardé 'dco la mapa).

Se un a sara j'euj, viagiand su coste viture ch’as porto taca
a la carosseria ij pérfum éd jarcord éd na Turin ch’a-i é pi
nen, a podra sente ant jorije 'l refren éd na famosa canson
éd Gipo, massim cantor é€d cola sita ch’a sé smasiss ant la
memoria: «...a Porta Palass, andoa ch’a gira 'l set, vendo
tabach, cartin-e e sigareét...».

Andrinta a un-a dle viture

STORIA DLA LINIA 7
L'ideja da la qual a I'era nassuje la circolar 7 a I'era cola d’ar-
propon-e la famosa «Linea dei viali» gestia, da la fin éd
lEutsent a l'inissi dél Neuvsent, da la «Societa Belga» ch’'a
I'avia an concession na bon-a part &€d le linie 'd tranvaj &d la sita.
As tratava dla circolar «G» ch’a I'avia 'ncamina so servissi ai 15
d’avril 1893 con cap-linia an piassa Statuto e a passava travers
éd piassa Solferin. Rispet a col trassa originari ancheuj la linia
7 al'hala variant &d core arlongh a cors Vinzaglio, ma son pér-
che ij binari an piassa Solferin a-i son pi nen.
Ai 12 éd giugn dél 1924 la linia «G» a vnisia 'ncorpora 'nt la
grija d’ATM con la neuva denominassion &d linia 16, tutun a
I'avia guerna, pér un bel fait

d’ani, la veja denominassion
&d «Linea dei Viali». Ant j’ani
apress €l pércors circolar a

Al di d'ancheny as trenva pi nen, se a-i I'era stait éslarga e I'é anco-
ra ancheuj €l midem. Pér fé
an manera che la linia stori-
ca dél 7 a surmonteissa col dél 16 él pércors a I'é stait na frisa
modifica 'nt él toch fra contra Academia Albertin-a e Rondo
Rivela. Cost pércors sernu a I'é tutun «antich» pérché contra
Academia Albertin-a a védia 'l passagi dij tranvaj fin-a dal 1859
(la linia «D» éd la Societa Belga) rivand fin-a ai Giardin Reaj,
fin-a da soa overtura 'nt €l 1923.

fussa a vniria nen rispeta

Cost servissi 'd trasport publich a I'é pensa coma un «Museo
an moviment» con na naturala vocassion turistica ma, al temp
midem, ch’a veul andé ancontra a j'esigense dé spostament dij
Turinéis ch’a vivo o ch’a travajo 'nt la zona central. Lon ch’a fa
da distinsion e na frisa da spatuss pér costa linia a I'é che ij
passéggé a viageran mach su 'd viture storiche e originaj, éd
fasson da trasformé col ch’a I'é l'itinerari ’d minca di ant un viagi
con n’atmosfera assé particolar.

Donca lasseve nen scapé I'ocasion &d fé 'n saut ant &l vostr
e nostr passa e arvive (pér chi a I'é gia na frisa pi anans con
I'eta) €d moment bej o0 meno bej éd la storia ’d Turin. Buteve
'anima an pas se i trovereve la famosa vitura 116, serché
d’avéj rispet pér ij sd6 100 ani!

Beppe Lachello

| veuj dije 'n mersi particolar a 'ATTS (www.atts.to.it) ant le pérson-e dl'avocat
Stefano A. Cerrato e dél dotor Giampiero Bottazzi ch’a 'han dame, con soe
spiegassion bondose, la possibilita dé scrive cost articol.

